
ᐱᒋᐊᕐᓂᖓ 
 

ᒐᕙᒪᓕᕆᔨᒃᑯᑦ ᓴᖅᑭᑦᑎᓲᖑᕗᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᒥᒃ ᓄᓇᕗᒻᒥᑦ ᑭᒡᓕᓯᓂᐊᖅᑏᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓄᑦ. 

ᐅᓂᒃᑳᓕᐅᕐᓇᐅᑎᓪᓗᒍ ᓇᓗᓇᐃᖅᑕᐅᓪᓗᐊᑕᓚᐅᖅᐳᖅ ᑭᒡᓕᓯᓂᐊᖅᑎᒃᑯᑦ ᐆᒻᒪᕆᐊᖅᑎᑦᑎᕙᓪᓕᐊᖏᓐᓇᕐᓂᖏᓐᓂᒃ, 

ᐊᕐᕌᓂ ᐱᒋᐊᓚᐅᖅᖢᓂ. ᐊᕐᕌᒍ ᓇᓗᓇᐃᖅᑕᐅᓚᐅᖅᐳᖅ ᑲᑎᖅᓱᖅᑕᐅᓂᖏᓐᓄᑦ ᐊᒻᒪ ᑲᔪᓯᑎᑕᐅᓂᖏᓐᓄᑦ. 

ᐊᕐᕌᒍᒐᓴᕐᓄᑦ ᑭᒡᓕᖃᖅᑎᑕᐅᓚᐅᖅᖢᑎᒃ ᐊᐅᓚᓂᕆᔭᖏᑦ, ᑭᒡᓕᓯᓂᐊᖅᑎᒃᑯᑦ ᑐᙵᕕᖏᓐᓂᒃ ᐋᖅᑭᒃᓱᐃᒃᑲᓐᓂᓚᐅᖅᖢᑎᒃ 

ᓴᖅᑭᑦᑎᕙᓪᓕᐊᓕᖅᖢᑎᒃ ᑎᑎᖅᑲᙳᖅᑎᑦᑎᕙᓪᓕᐊᓕᖅᖢᑎᒡᓗ ᖃᐅᔨᔭᐅᔪᓂᒃ. ᐱᓕᕆᖃᑎᒌᑦ ᐅᓄᖅᓯᕚᓪᓕᓚᐅᖅᐳᑦ, 

ᑎᑎᖅᑲᓪᓗᐊᑕᐃᓪᓗ ᐅᑎᖅᖢᑎᒃ ᐱᓕᕆᐊᒃᓴᕆᒐᔪᒃᑕᖏᓐᓄᑦ, ᑭᒡᓕᓯᓂᐊᖅᑎᒃᑯᓪᓗ ᐱᒋᐊᒃᑲᓐᓂᓕᖅᖢᑎᒃ ᑕᑯᒃᓴᐅᔪᒃᑯᑦ 

ᐱᓕᕆᐊᒃᓴᖏᓐᓂᒃ ᓄᓇᕗᒻᒥ ᐊᒻᒪ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᐊᖏᓐᓂᒃ. 

ᐅᔾᔨᕐᓇᓛᖑᓚᐅᖅᑐᖅ ᐱᐊᓂᒃᑕᐅᓂᖓ ᐊᒻᒪ ᐃᓄᖕᓄᑦ ᓴᖅᑭᑕᐅᓂᖓ 2025−ᒥ ᓄᓇᕗᒻᒥ ᓂᖀᑦ ᐊᑭᖏᑦ 

ᖃᐅᔨᓴᖅᑕᐅᔪᑦ, ᓯᕗᓪᓕᖅᐹᖑᓪᓗᓂ ᓇᓗᓇᐃᖅᑕᐅᑦᑎᐊᖅᖢᓂ ᑎᑎᕋᖅᑕᐅᓪᓗᓂᓗ ᑕᐃᒪᙵᑦ 2018−ᖑᓚᐅᖅᑎᓪᓗᒍ. 

ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓚᐅᕆᕗᑦ 2026−ᒥ ᖃᐅᔨᓴᕈᑎᒥᒃ, ᐃᑲᔪᖅᑐᐃᓪᓗᑎᒃ 2026−ᒥ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᕈᑎᓂᒃ ᐱᓕᕆᖃᑎᖃᖅᖢᑎᒡᓗ ᑲᓇᑕᒥ ᑭᒡᓕᓯᓂᐊᖅᑎᓂᒃ 2026−ᒥ ᐃᓄᒋᐊᖕᓂᖏᑦ 

ᓈᓴᖅᑕᐅᑎᓪᓗᒋᑦ, ᓈᓴᖅᑕᐅᓵᓕᓚᐅᖅᑐᑦ ᓄᓇᕗᒻᒥ ᓄᓇᓕᖕᓂ ᕕᕗᐊᕆ 2026−ᒥ.  

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᓴᙱᒃᑎᑉᐸᓪᓕᐊᖏᓐᓇᓚᐅᖅᐳᖅ ᕿᒥᕐᕈᓂᖃᖅᑎᓪᓗᒋᑦ. ᑭᒡᓕᓯᓂᐊᖅᑎᒃᑯᑦ ᐱᒋᐊᓚᐅᖅᐳᑦ 

ᐊᕐᕌᒍᒥ ᑎᓴᒪᓂᒃ 6−ᖑᑎᓪᓗᒋᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᓪᓗᑎᒃ ᐃᓱᓕᖦᖢᑎᒡᓗ ᐊᕐᕕᓂᓖᑦ ᐃᖅᑲᓇᐃᔮᒃᓴᑦ 

ᐃᓐᓄᒃᑕᐅᓯᒪᓪᓗᑎᒃ (ᐱᖓᓱᑦ (3) ᐃᖅᑲᓇᐃᔭᐃᓐᓇᖅᑐᑦ ᐊᒻᒪ ᐱᖓᓱᑦ (3) ᐃᖅᑲᓇᐃᔭᓚᐅᑲᒃᑐᑦ). 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᑲᔪᓰᓐᓇᓚᐅᖅᐳᖅ ᐊᕐᕌᒍᓕᒫᒥ ᐃᖅᑲᓇᐃᔮᒃᓴᑦ ᓴᖅᑭᑕᐅᕙᒃᖢᑎᒃ ᐃᓐᓄᒃᑕᐅᖁᓪᓗᒋᑦ 

ᐃᖅᑲᓇᐃᔮᒃᓴᓕᒫᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ. ᑭᒡᓕᓯᓂᐊᖅᑎᒃᑯᑦ ᑐᓂᓯᓚᐅᕆᕗᑦ ᓯᕗᓕᖅᑎᒃᓴᙳᕆᐅᖅᓴᓂᕐᒧᑦ 

ᐱᓇᔫᑎᒥᒃ ᐃᑲᔪᖅᑐᐃᔪᒪᓪᓗᑎᒃ ᐃᓕᓐᓂᐊᒃᑲᓐᓂᕈᓐᓇᐅᑖᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᖃᑎᒌᒃᑐᓂᒃ. 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᒪᑐᓯᕙᓪᓕᐊᖏᓐᓇᓚᐅᖅᐳᑦ ᐊᑯᓂᐊᓗᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 

ᐱᑕᖃᙱᓐᓂᖏᓐᓂᒃ ᐃᑭᐊᖅᑭᕕᖕᒥᓂ, ᓴᖅᑭᑎᑦᑎᒃᑲᓐᓂᖅᖢᑎᒃ ᑭᒡᓕᓯᓂᐊᖅᑕᐅᓯᒪᔪᓂᒃ ᓄᑖᙳᕆᐊᖅᓯᒪᔪᓂᒃ, 

ᑭᐅᕙᒃᖢᑎᒡᓗ ᐅᓄᖅᓯᕙᓪᓕᐊᑐᐃᓐᓇᖅᑐᓂᒃ ᑎᑎᕋᖅᓯᒪᔪᓂᒃ ᑐᒃᓯᕋᐅᑕᐅᔪᓂᒃ ᒐᕙᒪᒃᑯᓐᓂ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᑲᓇᑕᒥ ᑐᑦᑕᕐᕕᒋᔭᐅᔪᓂᒃ, ᖃᐅᔨᓴᖅᑎᓂᒃ, ᐃᓕᓐᓂᐊᖅᑎᓂᒃ ᐊᒻᒪ ᐱᕙᓪᓕᐊᔪᓕᕆᔨᓂᒃ. 

ᐱᓕᕆᐊᖑᓯᒪᔪᑦ 
  

ᓄᓇᕗᒻᒥᑦ ᑭᒡᓕᓯᓂᐊᖅᑏᑦ ᑐᖅᑲᖅᑕᕐᕕᓪᓗᐊᑕᐅᕗᑦ ᑭᒡᓕᓯᓂᐊᖅᑎᒃᑯᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ. ᑲᑎᖅᓱᐃᖃᑦᑕᖅᑐᑦ, 

ᑎᑎᕋᐃᓪᓗᑎᒃ, ᖃᐅᔨᓴᖅᖢᑎᒃ, ᐊᒻᒪᓗ ᑐᓂᐅᖅᑲᐅᑎᒋᓪᓗᒋᑦ ᓈᓴᐅᑏᑦ ᓄᓇᕗᑦ ᒥᒃᓵᓄᑦ ᐊᒻᒪᓗ ᐊᓯᖏᓐᓄᑦ ᐱᔪᒪᔪᓄᑦ 

ᐱᓕᕆᔨᓄᑦ ᑲᓇᑕᒥᑦ ᐊᒻᒪᓗ ᓄᓇᕐᔪᐊᕐᒥᑦ. ᓴᓇᓱᖑᓪᓗᓂ ᖃᐅᔨᒪᔾᔪᑎᒃᓴᓂᑦ ᐱᔭᒃᓴᐅᓕᖅᑎᑦᑎᓪᓗᓂ ᐃᑲᔪᕈᑕᐅᖁᓪᓗᒋᑦ 

ᒐᕙᒪᒃᑯᑦ ᐃᓱᒪᓕᐅᕈᑎᖃᕋᓱᐋᖅᑎᓪᓗᒋᑦ, ᐸᕐᓇᓂᖏᓐᓂ, ᐊᑐᓕᖅᑎᑦᑎᓂᖏᓐᓂ, ᐊᒻᒪᓗ ᖃᐅᔨᓇᓱᐊᖅᓯᑎᓪᓗᒋᑦ, ᐊᒻᒪᓗ 

ᑐᓴᐅᒪᔾᔪᑎᒃᓴᓂᑦ ᐱᔭᒃᓴᐅᓕᖅᑎᑦᑎᓱᖑᓪᓗᑎᒃ ᐃᓄᓕᒫᓄᑦ.  

ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓲᖑᕗᑦ ᑭᒡᓕᓯᓂᐊᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᓴᖅᑭᑕᐅᓲᓂᒃ ᐃᑭᐊᖅᑭᕕᒃᑯᑦ, ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓐᓃᑦᑐᑦ ᐅᑯᓇᓂ: https://www.gov.nu.ca/en/nunavut-bureau-statistics. ᑖᒃᑯᐊ 

ᑎᑎᕋᖅᓯᒪᔪᑦ ᐊᑐᐃᓐᓇᐅᑎᑦᑎᕗᑦ ᓄᓇᕐᔪᐊᕐᒥ ᓄᓇᓖᑦ ᐱᒻᒪᕆᐅᓪᓗᑎᒃ ᐃᓱᒪᒋᔭᐅᓪᓗᑎᒃ ᓄᓇᕗᒻᒧᑦ ᐊᑕᖐᔪᒥᒃ 

ᑭᒡᓕᓯᓂᐊᖅᑕᐅᓯᒪᔪᑦ ᐅᓂᒃᑳᖅᑕᐅᓪᓗᑎᒃ. ᑎᑎᕋᖅᓯᒪᔪᑦ ᐱᔭᐅᓯᒪᔪᑦ ᐱᓕᕆᕝᕕᓕᒫᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ, ᑲᓇᑕᒥᑦ ᑭᒡᓕᓯᓂᐊᖅᑎᒃᑯᓐᓂᑦ, ᐊᓯᖏᓐᓂᒡᓗ ᐱᔭᐅᔭᕆᐊᓕᖕᓂᑦ. ᐊᕐᕌᒍᑕᒫᖅᓯᐅᑎᑦ ᐅᓂᑳᑦ 

ᐱᔭᕆᐊᖃᖃᑦᑕᖅᐳᑦ ᒪᓕᒡᓗᓂ ᓄᓇᕗᑦ ᑭᒡᓕᓯᓂᐊᕐᓂᕐᒧᑦ ᐱᖁᔭᕐᒥ.

https://www.gov.nu.ca/en/nunavut-bureau-statistics

ᐊᐅᓚᑦᑎᔾᔪᑎᑦ, ᐸᕐᓇᐅᑎᑦ ᐊᒻᒪ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᑦ 
 

ᑭᒡᓕᓯᓂᐊᕐᓂᕐᒧᑦ ᐱᖁᔭᖅ 
 

ᑭᒡᓕᓯᓂᐊᖅᑎᒃᑯᑦ ᐱᖁᔭᖓ ᐱᔪᓐᓇᐅᑎᐅᕗᖅ ᓄᓇᕗᒻᒥᑦ ᑭᒡᓕᓯᓂᐊᖅᑎᒃᑯᓐᓂᑦ ᐱᔪᓐᓇᖅᑎᑦᑎᕗᖅ ᓇᓗᓇᐃᔭᖅᓯᒪᔪᓂ 

ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᑦ ᐋᖅᑭᒃᓱᖅᑕᐅᓯᒪᔪᖅ ᑭᒡᓕᓯᓂᐊᖅᑎᒃᑯᑦ ᑲᓇᑕᒥᑦ ᐊᒃᑐᐊᓂᖃᖅᖢᓂ ᓄᓇᕗᒻᒥᑦ. 

ᐋᖅᑭᒃᓯᔾᔪᑕᐅᖕᒥᔪᖅ ᑭᒡᓕᓯᓂᐊᖅᑎᒃᑯᑦ ᐊᑎᓪᓚᑦᑖᖓᓂᒃ, ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ, ᐱᓕᕆᐊᒃᓴᖏᓐᓂᒡᓗ ᓄᓇᕗᒻᒥ 

ᑭᒡᓕᓯᓂᐊᖅᑎᓪᓗᐊᑕᐅᓪᓗᑎᒃ. 

 

ᓄᓇᕗᒻᒥᑦ ᑭᒡᓕᓯᓂᐊᖅᑏᑦ ᐃᖅᑲᓇᐃᔭᖅᑎᖏᑦ 
 

ᓴᙱᒃᑎᒋᐊᖅᑎᑦᑎᓂᖅ ᑭᒡᓕᓯᓂᐊᖅᑎᒃᑯᑦ ᐱᔪᓐᓇᕐᓂᕆᔭᖏᓐᓂᒃ ᓯᕗᓪᓕᐅᔾᔭᐅᖏᓐᓇᓚᐅᖅᐳᖅ ᐅᓂᒃᑳᕐᓇᐅᑎᓪᓗᒍ. 

ᑭᒡᓕᓯᓂᐊᖅᑎᒃᑯᑦ ᐱᒋᐊᓚᐅᖅᐳᑦ ᐊᕐᕌᒍᒥ ᑎᓴᒪᓂᒃ ᐊᕐᕕᓂᓕᐅᑎᓪᓗᒋᑦ ᐃᖅᑲᓇᐃᔮᒃᓴᓂᒃ ᐃᓐᓄᒃᑕᐅᓯᒪᔪᑦ ᐊᒻᒪ 

ᓯᕗᒻᒧᐊᒃᐸᓪᓕᐊᖏᓐᓇᖅᖢᑎᒃ ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᒃ ᐊᒥᐊᒃᑯᖏᓐᓄᑦ ᐱᓕᕆᐊᒃᓴᓄᑦ. ᐅᓂᒃᑳᓕᐅᕐᓇᖅ 

ᐃᓱᓕᓯᒪᓕᖅᑎᓪᓗᒍ, ᑭᒡᓕᓯᓂᐊᖅᑎᒃᑯᑦ ᑕᓪᓕᒪᓂᒃ ᐃᖅᑲᓇᐃᔮᒃᓴᓂᒃ ᐃᓐᓄᒃᑕᐅᓯᒪᔪᖃᓚᐅᖅᐳᖅ (ᐱᖓᓱᑦ 

ᐃᖅᑲᓇᐃᔭᐃᓐᓇᖅᑐᑦ ᐊᒻᒪ ᒪᕐᕉᒃ ᐃᖅᑲᓇᐃᔭᓚᐅᑲᒃᑐᑦ ᑳᓐᑐᓛᒃᑕᐅᓯᒪᓪᓗᑎᒃ), 

ᐃᖅᑲᓇᐃᔭᖅᑎᒃᓴᖅᓯᐅᖅᐸᓪᓕᐊᖏᓐᓇᖅᖢᑎᒃ ᐊᒥᐊᒃᑯᖏᑦ ᐃᓐᓄᒃᑕᐅᓯᒪᙱᑦᑐᑦ. 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐱᕙᓪᓕᐊᓂᖃᓚᐅᖅᐳᖅ ᐊᒡᒍᖅᑐᖅᓯᒪᓪᓗᑎᒃ ᐊᕐᕌᒍᒥ. ᑕᒪᓐᓇ ᐊᑐᖅᑎᓪᓗᒍ, 

ᖃᐅᔨᓴᖅᓯᓂᕐᒧᑦ ᐊᐅᓚᑦᑎᔨ, ᖃᐅᔨᓴᖅᑎᒻᒪᕆᒃ/ᐱᓕᕆᐊᒃᓴᓄᑦ ᐊᐅᓚᑦᑎᔨ ᑐᓴᖅᑕᐅᔪᒃᓴᓄᓪᓗ ᖃᐅᔨᓴᖅᑎ 

ᐱᓇᔪᒃᑕᐅᔪᓐᓇᖅᑐᑦ ᓯᕗᒻᒧᐊᓚᐅᖅᐳᑦ ᐊᐱᖅᓱᖅᑕᐅᓂᕐᒧᑦ. ᓇᓗᓇᐃᔭᐃᔨᒻᒪᕆᒃ/ᐱᓕᕆᐊᒃᓴᓄᑦ ᐊᐅᓚᑦᑎᔨ 

ᐃᖅᑲᓇᐃᔮᖅ ᐃᓐᓄᒃᑕᐅᓚᐅᖅᐳᖅ ᐃᖅᑲᓇᐃᔭᐃᓐᓇᕐᓂᐊᕐᓗᓂ, ᒪᕐᕉᒃ ᐱᓇᔪᒃᑕᐅᔫᒃ ᓂᕈᐊᖅᑕᐅᙱᖦᖢᑎᒃ. 

ᐅᓂᒃᑳᓕᐅᕐᓇᖅ ᐃᓱᓕᑎᓪᓗᒍ, ᑭᒡᓕᓯᓂᐊᖅᑎᒃᑯᑦ ᐅᑯᓂᖓ ᐃᖅᑲᓇᐃᔭᖅᑎᖃᓚᐅᖅᐳᑦ: ᑐᑭᒧᐊᒃᑎᑦᑎᔨ, ᐱᓕᕆᐊᒧᑦ 

ᐊᐅᓚᑦᑎᔨ/ᖃᐅᔨᓴᖅᑎᒻᒪᕆᒃ, ᑭᒡᓕᓯᓂᐊᖅᑎ, ᑐᓴᐅᒪᔪᓕᕆᔨ (ᐃᖃᓗᖕᓃᖦᖢᑎᒃ) ᐊᒻᒪ ᑐᓴᐅᒪᔪᓕᕆᔨ/ᖃᐅᔨᓴᖅᑎ 

(ᐸᓐᓂᖅᑑᒦᖦᖢᓂ).  

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐋᖅᑭᐅᒪᓂᖏᑦ 

 

 

 

 
 
 

 

 

ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᕐᓗᑎᒃ ᐱᓕᕆᔾᔪᑎ 

ᐅᓂᒃᑳᓕᐅᕐᓇᐅᑎᓪᓗᒍ, ᑭᒡᓕᓯᓂᐊᖅᑎᒃᑯᑦ ᐱᓇᔪᓚᐅᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓱᒪᒋᔭᐅᖁᔨᓪᓗᑎᒃ 
ᓂᕈᐊᖅᑕᐅᔪᒥᒃ ᐃᓄᖕᒥᒃ ᓂᕈᐊᒐᒃᓴᒥᒃ ᓯᕗᓕᖅᑎᒃᓴᙳᕆᐅᖅᓴᓂᕐᒧᑦ ᐱᓕᕆᐊᒃᑯᑦ. ᐱᓇᔪᒃᑎᓪᓗᒍ, ᐃᖅᑲᓇᐃᔮᖅᑖᕋᓱᒃᑐᖅ 
ᐃᖅᑲᓇᐃᔭᖅᑎᑕᐅᓚᐅᑲᓚᐅᖅᐳᖅ ᑐᓴᐅᒪᑎᑦᑎᓂᕐᒧᑦ ᑎᑎᕋᖅᑎᐅᓪᓗᓂ ᑭᒡᓕᓯᓂᐊᖅᑎᒃᑯᓐᓂ. ᐊᖏᖅᑕᐅᒍᓂ 
ᐃᓕᓐᓂᐊᒐᒃᓴᒧᑦ, ᐃᖅᑲᓇᐃᔮᖅᑖᕋᓱᒃᑐᖅ ᐱᓕᒻᒪᒃᓴᖅᑕᐅᓇᔭᖅᑐᖅ ᑭᒡᓕᓯᓂᐊᖅᑎᐅᑉ ᐃᓂᖓᓄᑦ ᐃᖅᑲᓇᐃᔭᐃᓐᓇᕐᓗᓂ. 
ᓇᓗᓇᐃᔭᖅᓯᒪᑦᑎᐊᖅᑐᒥᒃ ᐃᓕᑦᑎᕙᓪᓕᐊᓂᕐᒧᑦ ᐊᔪᕈᓐᓃᖅᓴᕐᓂᕐᒧᓪᓗ ᐸᕐᓇᒃᑕᐅᓯᒪᔪᒥᒃ ᑐᓂᓯᔪᖃᓚᐅᖅᐳᖅ 
ᐃᑲᔪᖅᑐᐃᓪᓗᓂ ᐱᓇᔫᑎᒋᔭᐅᔪᒥᒃ, ᑖᒃᑯᐊᓗ ᑭᒡᓕᓯᓂᐊᖅᑎᒃᑯᑦ ᐅᑕᖅᑭᓚᐅᖅᐳᑦ ᕿᒥᕐᕈᐊᖅᑏᑦ ᑲᑎᒪᔨᕋᓛᖏᑕ 
ᐋᖅᑭᒃᓯᒪᓕᖅᑎᑕᐅᓂᖓᓂᒃ ᑕᒪᓐᓇ ᐱᕕᒃᓴᖅ ᐃᓱᓕᑉᐸᑦ. ᓄᓇᕗᒻᒥ ᑭᒡᓕᓯᓂᐊᖅᑏᑦ ᐃᓱᒪᒋᔭᖃᖅᐳᑦ ᑖᔅᓱᒥᖓ 
ᐱᓇᔫᑎᒋᔭᐅᔪᒥᒃ ᓯᕗᓪᓕᖅᐸᐅᔾᔭᐅᓯᒪᓂᖓᓂᒃ, ᒪᓂᒪᑎᑦᑎᓂᖓᓄᑦ ᐊᖅᑯᑎᒋᔭᐅᓇᔭᖅᑐᒥᒃ 

ᐱᓕᕆᖃᑎᖓ ᒥᓂᔅᑕᐅᑉ 
ᑐᓪᓕᐊᑕ 

ᐃᖃᓗᐃᑦ 

ᑐᑭᒧᐊᒃᑎᑦᑎᔨ, ᓄᓇᕗᒻᒥ 
ᑭᒡᓕᓯᓂᐊᖅᑎᒃᑯᓐᓄᑦ 

ᐃᖃᓗᐃᑦ 

ᖃᐅᔨᓴᖅᑏᑦ 
ᐊᐅᓚᑦᑎᔨᖓ 

ᐃᖃᓗᐃᑦ 

ᓇᓗᓇᐃᔭᐃᔨᒻᒪᕆᒃ
/ᐱᓕᕆᐊᒃᓴᓕᕆᔨ 

ᐃᖃᓗᐃᑦ 

ᑭᒡᓕᓯᓂᐊᖅᑎ 

ᐃᖃᓗᐃᑦ 

ᑐᓴᐅᒪᑎᑦᑎᔨ/ᓇᓗᓇᐃ
ᔭᐃᔨ 

ᑮᓇᐅᔭᓕᐅᕈᑕᐅᕙᓪᓕ
ᐊᔪᓂᒃ 

 

ᑐᓴᐅᒪᑎᑦᑎᔨ/ᕿᒥᕐᕈᔨ 
ᐃᓅᖃᑎᒌᑦ 

ᖃᓄᐃᑉᐸᓪᓕᐊᓂᖏᓐᓂᒃ 

ᐸᓐᓂᖅᑑᖅ 

ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᓴᙱᒃᑎᒋᐊᖅᑎᑦᑎᔪᒥᒃ ᐃᓄᖕᓂᒃ ᑭᒡᒐᖅᑐᐃᓂᕐᒥᒃ ᐱᓕᕆᕝᕕᒋᔭᐅᔪᒥᓗ 
ᑲᔪᓰᓐᓇᖅᑎᑦᑎᓂᕐᒥᒃ ᐱᓕᕆᖃᑎᒌᓂᒃ. 

 

 

 

 

 

ᑎᑎᕋᖅᓯᒪᔪᑦ ᐊᒻᒪ ᓯᐊᒻᒪᒃᑎᕆᓂᖅ ᑐᑭᓯᒋᐊᒐᒃᓴᓂᒃ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᕙᒃᐳᑦ ᑭᒡᓕᓯᓂᐊᖅᑕᐅᓯᒪᔪᓂᒃ ᑐᓴᖅᑕᐅᔪᒃᓴᓂᒃ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂ, 

ᐃᓄᐃᑦ ᑲᑐᔾᔨᖃᑎᒌᖏᓐᓂ, ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ − ᑲᓇᑕᒥ ᑲᓇᑕᓕᒫᒧᑦ ᑭᒡᓕᓯᓂᐊᖅᑎᒃᑯᓐᓂ, ᐊᓯᖏᓐᓂ 

ᒐᕙᒪᑐᖃᒃᑯᓐᓂ ᑐᑦᑕᕐᕕᒋᔭᐅᔪᓂ ᐊᒃᑐᐊᓂᓕᖕᓂᒡᓗ ᐱᔪᓐᓇᐅᑎᓕᖕᓂᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ. ᑭᒡᒐᖅᑐᖅᑕᐅᕝᕕᐊ 

ᓯᐊᒻᒪᒃᑎᑦᑎᒐᔪᒃᐳᑦ ᑭᒡᓕᓯᐊᖅᑕᐅᔪᓂ ᑐᓴᒐᒃᓴᓂ ᒐᕙᒪᒃᑯᓐᓄᑦ, ᐊᔾᔨᒌᙱᑦᑐᓂ ᓄᓇᕗᒻᒥᑦ ᑲᑐᔾᔨᖃᑎᒌᖏᓐᓄᑦ 

ᐱᖃᑕᐅᓗᑎᑦ ᑭᒃᑐᐃᓐᓇᕐᓄᑦ ᑐᓴᒐᒃᓴᓂ, ᐅᖃᐅᔾᔨᔨᓂ, ᐃᓕᓐᓂᐊᖅᑎᓂ, ᖃᐅᔨᓴᖅᑎᓂᒡᓗ ᐊᓯᖏᓐᓂᒡᓗ 

ᑎᑎᖅᑲᖁᑎᖃᖅᐸᒃᑐᓂ. 

 

ᓄᓇᕗᒻᒥᑦ ᑭᒡᓕᓯᓂᐊᖅᑏᑦ ᐃᑭᐊᖅᑭᕕᖏᑦ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᑦ ᐊᑐᐃᓐᓇᐅᕗᑦ ᐃᓄᖕᓄᑦ ᐅᑯᓇᓂ: 

https://www.gov.nu.ca/en/nunavut-bureau-statistics. 

ᐃᑭᐊᖅᑭᕕᒃ ᓄᑖᙳᕆᐊᖅᑕᐅᓲᖑᕗᖅ ᖃᑯᒍᙳᕌᖓ ᑕᑯᒃᓴᐅᖁᓪᓗᒋᑦ ᑎᑎᖃᖅ ᖃᐅᔨᓴᖅᑕᐅᓂᑯᑦ ᑐᓂᔭᐅᔪᑦ ᓈᓴᐃᔨᓄᑦ 

ᐊᒻᒪ ᐆᒃᑐᕋᐅᑎᓕᐅᖅᐸᒃᖢᑎᒃ. ᑎᑎᖃᖅ ᖃᐅᔨᓴᖅᑕᐅᓂᑯᑦ ᐊᕕᒃᑐᖅᑕᐅᓯᒪᔪᑦ ᐃᑭᐊᖅᑭᕕᒃᑯᑦ ᒪᓕᒃᖢᒋᑦ 

ᓇᓗᓇᐃᒃᑯᑕᖏᑦ: ᐃᓄᒋᐊᖕᓂᖏᑦ ᑎᑎᕋᖅᓯᒪᔪᑦ, ᒪᑭᒪᔾᔪᑎᓄᑦ ᑎᑎᕋᖅᓯᒪᔪᑦ, ᐃᖅᑲᓇᐃᔭᖅᑎᑦ ᐊᒻᒪ ᐃᖅᑲᓇᐃᔭᖅᑎᑦ 

ᑎᑎᕋᖅᓯᒪᔪᑦ, ᐃᓅᖃᑎᒌᑦ ᑎᑎᕋᖅᓯᒪᔪᑦ, ᓈᓴᖅᑕᐅᓯᒪᔪᑦ ᑎᑎᕋᖅᓯᒪᔪᑦ, ᐊᒻᒪ ᖃᐅᔨᓴᕈᑎᑦ ᑐᖅᑯᖅᑕᐅᓯᒪᔪᑦ. ᐃᑭᐊᖅᑭᕕᒃ 

ᐱᖃᓯᐅᑎᕗᖅ ᐊᔾᔨᒌᙱᑦᑐᓂᒃ ᐊᕕᒃᑐᖅᓯᒪᔪᓂ ᓇᓗᓇᐃᖅᑕᐅᓯᒪᓪᓗᑎᒃ ᐋᖅᑭᒃᓱᖅᑕᐅᓯᒪᓪᓗᓂᓗ ᓇᐃᓴᖅᑕᐅᓯᒪᔪᑦ 

ᑕᒪᐃᓐᓂᑦ ᑎᑎᕋᖅᓯᒪᔪᓂᑦ ᑐᑭᓯᓇᖅᓯᒋᐊᕈᑎᖏᓐᓂᑦ. 

ᑭᒡᓕᓯᓂᐊᖅᑎᒃᑯᑦ ᐅᑎᖅᑎᑦᑎᓚᐅᖅᐳᑦ ᓈᒻᒪᖅᑰᑦᑎᔪᓂᒃ ᑎᑎᕋᖅᓯᒪᔪᓂᒃ ᑐᓴᐅᒪᑎᑦᑎᕙᒃᖢᑎᒃ ᐃᑭᐊᖅᑭᕕᒃᑯᑦ 

ᒪᒃᐱᖅᑐᒐᕆᔭᒥᓂ ᐅᑭᐅᑦ ᐱᖓᓱᑦ ᐅᖓᑖᓄᑦ ᒥᑭᑦᑐᑯᓗᖕᓂᒃ ᓄᑖᙳᕆᐊᖅᑎᑦᑎᕙᒃᖢᑎᒃ ᑕᐃᒪᐃᔾᔪᑎᖃᖅᖢᑎᒃ 

ᖃᔅᓯᐅᓂᕆᔭᖏᓐᓄᑦ ᐃᓱᓕᑦᑕᕐᕕᓕᖕᓄᑦ. ᑎᒃᑯᐊᖅᑕᐅᓚᐅᖅᑎᓪᓗᒍ ᓄᑖᖅ ᑐᑭᒧᐊᖅᑎᑦᑎᔨ ᒪᐃ 2024−ᒥ ᑭᖑᓂᐊᒍᓪᓗ 

ᐃᖅᑲᓇᐃᔭᖅᑎᑖᒃᑲᓐᓂᓚᐅᖅᖢᑎᒃ, 85 ᐳᓴᓐᑎᐸᓗᖏᑦ ᖃᓪᓗᓈᑐᑦ ᑭᒡᓕᓯᓂᐊᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓂ ᓄᑖᙳᕆᐊᖅᑕᐅᓚᐅᖅᐳᑦ. ᑕᒪᓐᓇ ᐱᓕᕆᐊᖑᓚᐅᖅᑳᖅᑎᓐᓇᒍ 2024 ᐊᒻᒪ 2026 ᐱᒋᐊᓵᖅᑎᓪᓗᒍ, 

https://www.gov.nu.ca/en/nunavut-bureau-statistics

ᑕᒪᕐᒥᑲᓴᒃ ᑎᑎᕋᖅᑕᐅᓯᒪᔪᑦ 2020 ᐅᖓᑖᓅᓚᐅᙱᓚᑦ. ᑭᒡᓕᓯᓂᐊᖅᑎᒃᑯᑦ ᑭᒡᓕᓯᓂᐊᕈᑎᓪᓗᐊᑕᖏᑦ 

ᐅᓪᓗᒥᒨᖓᐸᓗᒃᑐᑦ ᒪᓕᒃᖢᑎᒡᓗ ᖃᖓᑦᑎᐊᓵᖅ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᓴᖅᑭᓚᐅᖅᑕᖏᓐᓄᑦ. 

ᐱᓕᕆᕐᔪᐊᓚᐅᖅᐳᑦ ᖃᓪᓗᓈᑎᑑᖓᔪᑦ ᒪᒃᐱᖅᑐᒐᖏᑦ ᑎᑎᖅᑲᑦ ᐱᑕᖃᙱᓐᓂᖏᑦ ᒪᑐᔭᐅᖁᓪᓗᒋᑦ, 

ᑐᑭᓕᐅᖅᑕᐅᓂᖏᓪᓗ ᑕᒪᐃᓐᓄᑦ ᑎᓴᒪᓄᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐊᐅᓚᑕᐅᓕᖅᐳᑦ ᐃᑲᔪᖅᑎᖃᖅᖢᑎᒃ 

ᑐᓴᐅᒪᔪᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓐᓂᑦ. ᐸᕐᓇᒃᐸᓪᓕᐊᓕᕐᒥᔪᒍᑦ ᐱᐅᓯᕚᓪᓕᖅᑎᑕᐅᖁᓪᓗᒍ ᖃᕆᑕᐅᔭᒃᑯᑦ 

ᒪᒃᐱᖅᑐᒐᐅᑉ ᐋᖅᑭᒃᓯᒪᓂᖓ, ᑎᑎᖅᑲᑦ ᐋᖅᑭᒃᓱᖅᓯᒪᓂᖏᑦ, ᐊᒻᒪ ᓇᒧᙵᐅᕙᓪᓕᐊᓂᖏᑦ ᑐᓴᒐᒃᓴᑦ 

ᑐᑭᓯᓇᑦᑎᐊᕐᓂᐊᕐᒪᑕ ᐊᒻᒪ ᐊᑐᒐᕐᓂᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᓕᒫᓄᑦ. 

ᓴᖅᑭᑎᕆᓂᖅ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᑭᒡᓕᓯᓂᐊᖅᑕᐅᓯᒪᔪᑦ ᐅᖃᓕᒫᒐᓕᐊᖏᑦ, ᑭᒡᓕᓯᓂᐊᖅᑕᐅᓯᒪᔪᑦᓄᑖᙳᕆᐊᖅᓯᒪᔪᑦ, 

ᑕᖅᑭᑕᒫᖅᓯᐅᑦ, ᑕᖅᑭᑕᒫᖅᓯᐅᑦ, ᑕᖅᑭᑕᒫᓪᓗ ᓴᖅᑭᑎᑕᐅᕙᒃᖢᑎᒃ. ᑭᒡᓕᓯᓂᐊᖅᑕᐅᓯᒪᔪᑦ ᓄᑖᙳᕆᐊᖅᓯᒪᔪᑦ 

ᐊᑐᐃᓐᓇᐅᑎᑦᑎᕗᑦ ᐊᒃᑐᐊᓂᓕᖕᓂᒃ ᑭᒡᓕᓯᓂᐊᖅᑕᐅᓯᒪᔪᑦ ᑐᑭᓯᒋᐊᕈᑎᒃᓴᓂᒃ ᓄᓇᕗᑦ ᒥᒃᓵᓄᑦ, ᑐᓂᐅᖅᑲᐅᑕᐅᓲᑦ 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ, ᐊᔾᔨᒌᙱᑦᑐᑦ ᓄᓇᕗᒻᒥ ᐊᒻᒪ ᐊᕕᒃᑐᖅᓯᒪᔪᓂᒃ ᑲᑐᔾᔨᖃᑎᒌᒡᕕᖕᓄᑦ ᓄᓇᕗᒻᒥ ᐊᒻᒪ 

ᑕᑯᔭᐅᓲᖑᒋᓪᓗᑎᒃ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᓐᓂ. 

ᑕᖅᑭᑕᒫᖅ ᓴᖅᑭᑕᐅᔪᑦ ᐱᖃᓯᐅᑎᔪᑦ ᓂᐅᕕᖅᐸᒃᑐᑦ ᐊᑭᖏᑦ ᓇᓗᓇᐃᒃᑯᑕᑦ, ᓂᐅᕕᐊᒃᓴᖃᕐᓂᖅ ᐃᓗᐃᑦᑐᓂᒡᓗ 

ᑕᐅᖅᓰᓂᖅ, ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔪᑦ ᐃᖅᑲᓇᐃᔭᖅᑏᓪᓗ, ᐃᖅᑲᓇᐃᔭᙱᑦᑐᒃᓯᐅᑎᒃᓴᐃᑦ, ᐃᖅᑲᓇᐃᔭᕈᒪᔪᑦ 

ᓇᐃᓴᖅᑕᐅᓯᒪᔪᑦ. ᐱᖃᓯᐅᑎᓪᓗᒋᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᓇᕗᒻᒥ, ᐃᓚᖏᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᐃᑦ ᐃᓚᖃᖅᑐᑦ ᓇᓗᓇᐃᔭᖅᓯᒪᓂᖅᓴᓂᑦ ᑐᑭᓯᒋᐊᕈᑎᓂᑦ ᐃᖃᓗᓐᓄᑦ (ᓂᐅᕕᖅᐸᒃᑐᑦ ᐊᑭᖏᑦ 

ᓇᓗᓇᐃᒃᑯᑕᑦ ᓲᕐᓗ). ᐊᕐᕌᒍᒥᑦ ᑎᓴᒪᐃᕐᓗᒍ ᓴᖅᑭᑕᐅᔪᑦ ᐊᑐᐃᓐᓇᐅᑎᑦᑎᔪᑦ ᐃᓄᒋᐊᖕᓂᖏᑦ ᓇᓚᐅᑦᑖᖅᑕᐅᓯᒪᔪᑦ 

ᐊᕕᒃᑐᖅᓯᒪᔪᓄᑦ ᑲᓇᑕᒥᑦ. 

ᐊᕐᕌᒍᑕᒫᖅᓯᐅᑎᑦ ᓴᖅᑭᑕᐅᔪᑦ ᐃᓚᖃᕐᒥᔪᖅ ᑎᑎᖅᑲᑦ ᖃᐅᔨᓴᖅᑕᐅᓂᑯᓂᑦ (ᐊᑐᐃᓐᓇᐅᓕᕌᖓᑕ) ᐃᓚᙵᖅᓯᒪᙱᑦᑐᑦ 

ᓄᓇᒋᔭᒥ ᓴᓇᔭᐅᓂᑯᑦ, ᐃᖅᑲᓇᐃᔭᕈᒪᔪᑦ ᓇᐃᓴᖅᑕᐅᓯᒪᔪᑦ, ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓂᖓ, ᑲᓇᑕᒥᑦ 

ᐱᕋᔭᖃᑦᑕᖅᑐᑦ ᖃᔅᓯᐅᓂᖏᑦ, ᐃᓄᒋᐊᖕᓂᖏᑦ ᓇᓚᐅᑦᑖᖅᑕᐅᓯᒪᔪᑦ, ᐊᒻᒪ ᐃᓅᕙᓪᓕᐊᔪᑦ ᐃᓅᔪᓐᓃᖅᐸᓪᓕᐊᔪᓪᓗ 

ᖃᔅᓯᐅᓂᖏᑦ. ᓈᓴᖅᑕᐅᓯᒪᔪᑦ ᑲᓇᑕᒥ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ, ᓄᐊᑕᐅᓯᒪᔪᑦ ᐅᑭᐅᑦ ᑕᓪᓕᒪᑦ ᓈᒃᑳᖓᑕ, 

ᐅᖃᐅᓯᖃᖅᖢᑎᓪᓗ ᐅᖃᐅᓯᕐᓂᑦ, ᓄᓇᖃᖅᑳᖅᓯᒪᔪᑦ ᐃᓄᐃᑦ, ᐃᓕᓐᓂᐊᕐᓂᓕᕆᓂᖅ, ᐃᖅᑲᓇᐃᔭᖅᑏᑦ 

ᑮᓇᐅᔭᓕᐅᕐᓂᖏᓪᓗ, ᐃᒡᓗᓕᕆᓂᖅ ᐃᓚᒌᓂᓪᓗ ᐋᖅᑭᒃᓯᒪᓂᖓ, ᑐᓂᐅᖅᑲᖅᑕᐅᖃᑦᑕᖅᑐᖅ ᑭᒡᓕᓯᓂᐊᖅᑕᐅᓯᒪᔪᑦ 

ᓄᑖᙳᕆᐊᖅᓯᒪᔪᑦ ᓴᖅᑭᖅᑎᑕᐅᓂᖏᓐᓄᑦ. 

 

ᑭᒡᓕᓯᓂᐊᕐᓂᕐᒧᑦ ᑎᑎᕋᖅᓯᒪᔪᑦ  
 

ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓲᖑᒋᕗᑦ ᖃᔅᓯᑲᓪᓚᖕᓂᒃ ᑎᑎᕋᖅᓯᒪᔪᓂᒃ ᑭᒡᓕᓯᓂᐊᖅᑕᐅᓯᒪᔪᓂᒃ ᑕᖅᑭᑕᒫᑦ, ᐊᕐᕌᒍᒥ 

ᑎᓴᒪᐃᖅᓱᕐᓗᒍ ᐊᒻᒪ ᐊᕐᕌᒍᑕᒫᑦ. ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᓲᖑᕗᑦ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ ᖃᔅᓯᑲᓪᓚᖕᓄᑦ 

ᐱᔾᔪᑕᐅᔪᓄᑦ, ᐃᓚᒋᔭᐅᓪᓗᑎᒃ ᐃᓄᒋᐊᖕᓂᖏᑦ ᒥᒃᓴᐅᑦᑎᓯᒪᔪᑦ, ᓈᓴᖅᑕᐅᓯᒪᔪᑦ ᖃᓄᐃᓕᖓᓕᕐᓂᖏᑦ, ᐃᖅᑲᓇᐃᔭᖅᑎᑦ, 

ᐃᖅᑲᓇᐃᔭᖅᑎᑦ ᖃᓄᐃᓕᕙᓪᓕᐊᓂᖏᑦ, ᐊᑭᒋᔭᐅᕙᓚᐅᖅᑐᑦ, ᓄᓇᓕᖕᓄᑦ−ᑐᕌᖓᔪᑦ ᑎᑎᕋᖅᓯᒪᔪᑦ ᐊᓯᖏᓪᓗ. 

ᑎᑎᕋᖅᓯᒪᔪᑦ ᓴᖅᑭᑎᑦᑎᕗᑦ ᐱᑐᐃᓐᓇᐅᙱᑦᑐᓂᒃ ᑎᑎᕋᖅᓯᒪᔪᓂᒃ ᐋᖅᑭᒃᓱᖅᑕᐅᓯᒪᔪᑎᒍᑦ ᐊᔪᕐᓇᙱᑦᑐᒃᑯᑦ 

ᑐᑭᓕᐅᖅᑕᐅᔪᓐᓇᖅᑐᒃᑯᑦ ᐊᑐᖅᑎᓂᑦ. ᖃᕆᑕᐅᔭᒃᑯᑦ ᐱᔭᐅᔪᓐᓇᖅᑐᑦ ᐊᕕᒃᑐᖅᓯᒪᔪᑦ ᑎᑎᕋᕐᕕᒃᓴᖅ ᐋᖅᑭᒃᓯᒪᔭᖓᓐᓂᑦ 

ᑭᒡᓕᓯᓂᐊᖅᑎᒃᑯᑦ ᖃᕆᑕᐅᔭᒃᑯᑦ ᒪᒃᐱᖅᑐᒐᖏᓐᓂᑦ.  

ᐃᓚᖏᑦ ᑭᒡᓕᓯᓂᐊᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᓯᒪᕗᑦ ᑎᑎᕋᖅᑕᐅᓯᒪᙱᑦᑐᓂᒃ ᓈᓴᐅᓯᕆᔾᔪᑎᓂᒃ ᐱᔭᐅᔪᓂᒃ 

ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ. ᐊᓯᖏᑦ ᓴᖅᑭᑕᐅᓲᑦ ᖃᐅᔨᓴᖕᓂᓪᓗᐊᑕᖕᓂᑦ ᓲᕐᓗ ᓄᓇᕗᒻᒥᑦ ᓂᖀᑦ ᐊᑭᖏᓐᓂᑦ 

ᓇᐃᓴᐃᓂᖕᓂᑦ, ᑎᑎᖅᑲᓂᒡᓘᓐᓃᑦ ᐱᔭᐅᔪᓂᑦ ᐱᓕᕆᕝᕕᐅᔪᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

 

 

 

 

 

 

 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑐᒃᓯᕋᖅᑕᐅᔪᑦ 
 

ᓄᓇᕗᒻᒥᑦ ᑭᒡᓕᓯᓂᐊᖅᑎᒃᑯᑦ ᑐᓂᔭᐅᓲᖑᔪᑦ ᐊᒻᒪ ᐱᔭᕇᖅᓯᕙᒃᖢᑎᒃ ᑎᑎᖅᑲᓂᑦ ᖃᐅᔨᓴᖅᑕᐅᓂᑯᓂᒃ ᑐᒃᓯᕋᐅᑎᓂ 

ᐃᓗᐊᓂ ᓯᓚᑖᓂᓪᓗ ᐱᖃᖅᑎᐅᖃᑕᐅᔪᓂ ᑭᒡᓕᓯᓂᐊᖅᑕᐅᓯᒪᔪᑦ ᑐᓴᒐᒃᓴᑦ ᐊᒻᒪ ᐅᖃᐅᔾᔪᐃᓂᖅ ᑭᒡᓕᓯᓂᐊᕐᓂᕐᒧᑦ 

ᐱᔾᔪᑎᒋᓪᓗᒍ ᓄᓇᕗᑦ. ᐃᑲᔪᖅᑐᕈᒪᓪᓗᒍ ᑖᓐᓇ ᐱᓕᕆᐊᖅ, ᑭᒡᓕᓯᓂᐊᖅᑎᒃᑯᑦ ᐋᖅᑭᒃᓯᓚᐅᖅᐳᑦ ᑐᕌᖓᑦᑎᐊᖅᑐᒥᒃ 

ᖃᓄᑐᐃᓐᓇᖅ ᑐᑭᓯᒋᐊᕈᒪᔪᓄᑦ ᐃᕐᖐᓐᓈᖅᑕᐅᒃᑯᑦ ᑐᕌᕈᑎᒥᒃ, statsbureau@gov.nu.ca, ᐅᓂᒃᑳᓕᐅᕐᓇᐅᑎᓪᓗᒍ.  

ᐊᕐᕌᒎᑉ ᐃᓗᐊᓂ, ᑭᒡᓕᓯᓂᐊᖅᑎᒃᑯᑦ ᑕᑯᓚᐅᖅᐳᑦ ᐅᓄᖅᓯᕙᓪᓕᐊᖏᓐᓇᖅᑐᓂᒃ ᑐᒃᓯᕋᐅᑕᐅᔪᓂᒃ ᑎᑎᕋᖅᓯᒪᔪᓂᒃ ᐊᒻᒪ 

ᑐᒃᓯᕋᖅᐸᒃᑐᓂᒃ, ᒫᓐᓇ ᐃᓚᖃᓕᖅᖢᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑲᓇᑕᒥ 

ᑐᑦᑕᕐᕕᒋᔭᐅᔪᓂᒃ, ᐃᓕᓐᓂᐊᖅᑎᓂᒃ, ᖃᐅᔨᓴᖅᑎᓂᒃ ᐊᒻᒪ ᐱᕙᓪᓕᐊᔪᓕᕆᔨᓂᒃ.  

ᐃᓄᒋᐊᖕᓂᖏᑦ ᐃᖅᑲᓇᐃᔭᕈᒪᔪᓪᓗ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑐᒃᓯᕋᐅᑕᐅᒐᔪᖕᓂᖅᐹᖑᖃᑕᐅᕗᑦ. 

ᐃᖅᑲᓇᐃᔭᖅᑏᑦ ᑭᐅᓯᑲᐅᑎᒋᓚᐅᖅᐳᑦ ᑕᒪᒃᑯᓄᖓ ᐊᐱᖅᑯᑕᐅᔪᓄᑦ. 

ᐱᓕᕆᐊᒃᓴᑦ ᐊᒻᒪ ᑭᒡᓕᓯᓂᐊᕈᑎᓄᑦ ᐱᓕᕆᐊᖑᕙᓪᓕᐊᔪᒪᔪᑦ 
 

2025-2026−ᒥ ᐅᓂᒃᑳᓕᐅᕐᓇᐅᑎᓪᓗᒍ ᑭᒡᓕᓯᓂᐊᖅᑎᒃᑯᑦ ᓅᓚᐅᖅᐳᑦ ᐱᒋᐊᖅᑎᑦᑎᓂᕐᒥᒃ ᐱᓕᕆᐊᖑᕙᓪᓕᐊᔪᒪᔪᓂᒃ 

ᓴᖅᑭᑎᑦᑎᓂᕐᒧᑦ ᐅᖃᓕᒫᙳᖅᑎᑦᑎᓂᕐᒧᓪᓗ ᖃᓄᐃᓕᖓᓂᕆᔭᐅᔪᓂᒃ. ᓄᑖᙳᕆᐊᖅᓯᒪᔪᒥᒃ ᐱᔪᓐᓇᕐᓂᕆᔭᐅᔪᒥᒃ 

ᕿᒥᕐᕈᓂᖃᖅᑎᓪᓗᒋᑦ, ᑭᒡᓕᓯᓂᐊᖅᑎᒃᑯᑦ ᐱᐊᓂᒃᓯᓚᐅᖅᐳᑦ ᓴᖅᑭᑦᑎᓪᓗᑎᒡᓗ ᓂᖀᑦ ᐊᑭᖏᓐᓂᒃ ᖃᐅᔨᓴᕈᑎᒥᒃ, 

ᓴᖅᑭᑦᑎᓪᓗᑎᒃ ᑭᖑᓪᓕᕐᒥ ᐱᓕᕆᔾᔪᓯᕐᒥᒃ ᐱᓕᕆᖃᑎᖃᖅᖢᑎᒡᓗ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ ᒪᕐᕉᖕᓂᒃ ᐱᕐᔪᐊᖑᓪᓗᑎᒃ 

ᑲᓇᑕᒥ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᒃ ᑲᑎᖅᓱᐃᓇᓱᒃᖢᑎᒃ: ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᕈᑎ 

(NGES) ᐊᒻᒪᓗ 2026-ᒥ ᑭᒡᓕᓯᓂᐊᖅᑕᐅᓯᒪᔪᑦ ᑲᓇᑕᒥ 

ᐱᓕᕆᖃᑎᒌᑦ ᐱᐅᓯᒋᐊᖅᑎᑦᑎᓚᐅᕆᕗᑦ ᑎᑎᖅᑲᓂᒃ ᓅᑎᕆᓂᕐᒥᒃ, ᑎᑎᖅᑲᓂᒃ ᐊᐅᓚᑦᑎᓂᕐᒥᒃ, ᐊᒻᒪ ᐃᑭᐊᖅᑭᕕᒃᑯᑦ 

ᒪᒃᐱᖅᑐᒐᕐᓂᒃ ᐊᐅᓚᑦᑎᓂᕐᒥᒃ ᐱᓕᕆᐊᓂᒃ ᐊᕐᕌᒍᓕᓴᕐᓂᒃ. ᑖᒃᑯᐊ ᐱᒋᐊᖅᑕᐅᓯᒪᔪᑦ ᓴᖅᑭᔮᖅᑎᑦᑎᕗᑦ ᖃᓄᖅᑑᕈᑎᓄᑦ 

ᐊᒃᓱᕉᑕᐅᔪᓂᒃ ᐆᒻᒪᕆᐊᖅᑎᑦᑎᒃᑲᓐᓂᕈᒪᓪᓗᑎᒃ ᑭᒡᓕᓯᓂᐊᖅᑎᒃᑯᑦ ᐊᐅᓚᓂᕆᔭᖏᓐᓂᒃ, ᓄᑖᙳᕆᐊᖅᑎᑦᑎᓗᑎᒃ 

ᑎᑎᖅᑲᓂᒃ ᑲᒪᒋᔭᖃᕐᓂᕐᒥᒃ, ᐊᒻᒪ ᐱᐅᓯᒋᐊᖅᑎᓪᓗᒋᑦ ᐃᓄᖕᓄᑦ ᐊᑐᐃᓐᓇᐅᓂᖏᑦ ᑐᑭᓯᒋᐊᒐᒃᓴᓄᑦ, ᑐᙵᕕᓕᐅᕐᓗᑎᒃ 

ᑭᐅᑦᑎᐊᕈᓐᓇᕐᓂᖅᓴᐅᓗᑎᒃ ᐊᒻᒪ ᐊᓯᔾᔨᒐᒃᓴᐅᓂᖅᓴᐅᓗᑎᒃ ᑭᒡᓕᓯᓂᐊᖅᑕᐅᓯᒪᔪᑦ. 

 

2025 ᓄᓇᕗᒻᒥ ᓂᖀᑦ ᐊᑭᖏᓐᓄᑦ ᖃᐅᔨᓴᕈᑎᑦ 
 

ᑭᒡᓕᓯᓂᐊᖅᑎᒃᑯᑦ ᐱᐊᓂᒃᓯᓚᐅᖅᐳᑦ ᑎᑎᖅᑲᙳᖅᑎᑦᑎᓪᓗᑎᒡᓗ 2025−ᒥ ᓄᓇᕗᒻᒥ ᓂᖀᑦ ᐊᑭᖏᓐᓂᒃ ᖃᐅᔨᓴᕈᑎᓂᒃ 

ᐅᓂᒃᑳᓕᐅᕐᓇᐅᑎᓪᓗᒍ. ᑖᓐᓇ ᓯᕗᓪᓕᖅᐹᖑᓚᐅᖅᐳᖅ ᐊᑕᖏᑦᑎᐊᖅᖢᓂ ᓇᓗᓇᐃᖅᑕᐅᓪᓗᓂ 

ᑎᑎᕋᖅᓯᒪᓕᖅᑎᑕᐅᓪᓗᓂᓗ ᑕᐃᒪᙵᑦ 2018−ᖑᓚᐅᖅᑎᓪᓗᒍ. ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓚᐅᖅᓯᒪᔪᑦ 

2013-ᒥ ᖃᐅᔨᓴᕈᒪᓪᓗᑎᒃ ᓂᖀᑦ ᐊᑭᖏᑦ ᐊᔾᔨᒌᙱᓐᓂᖏᓐᓂᒃ ᓄᓇᓕᖕᓂ ᐊᒻᒪ ᐃᑲᔪᖅᓱᐃᓗᑎᒃ ᖃᐅᔨᓴᖅᑕᐅᔪᓂᒃ 

ᐃᓅᓇᓱᐊᕐᓂᕐᒧᑦ ᐊᑭᖏᓐᓄᑦ ᐊᒃᓱᕉᑕᐅᓲᓂᒃ.  

2025−ᒥ ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓚᐅᖅᐳᑦ ᒫᔾᔨ 2025−ᒥ ᑕᒪᐃᓐᓂᒃ 25−ᓂᒃ ᓄᓇᕗᒻᒥ ᓄᓇᓕᖕᓂ 

ᐃᓚᖃᖅᖢᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ, ᒥᒃᓴᐅᓴᒃᑕᐅᔪᓂᒃ ᐊᑭᖏᓐᓂᒃ ᑐᑭᓯᒋᐊᒐᒃᓴᓂᒃ ᓂᖀᑦ ᓂᐅᕕᖅᑕᐅᒐᔪᒃᑐᑦ ᐊᒻᒪ 

ᐃᒡᓗᒥᐅᑕᕆᔭᐅᔭᕆᐊᖃᓪᓚᕆᒃᑐᑦ. ᒐᕙᒪᒃᑯᑦ ᑐᓴᐅᒪᔪᓕᕆᔨᖏᑦ ᐱᓕᕆᖃᑎᖃᓚᐅᖅᐳᑦ ᓄᓇᕗᒻᒥ ᑭᒡᓕᓯᓂᐊᖅᑎᓂᒃ 

ᑲᑎᖅᓱᐃᔪᒪᓪᓗᑎᒃ ᓂᐅᕕᐊᒃᓴᑦ ᐊᑭᖏᓐᓂᒃ ᑎᑎᕋᖅᓯᒪᔪᓂᒃ ᓄᓇᓕᖕᓂ ᓂᐅᕕᕐᕕᖕᓂ, ᑖᓐᓇᑦᑕᐃᓐᓇᕐᓗ ᐴᖅᑲᖅᓯᒪᔪᑦ 

ᐱᖁᑎᑦ ᐊᑭᖏᑦ ᐋᖅᑭᒃᑕᐅᓪᓗᑎᒃ ᐋᑐᕚ, ᐋᓐᑎᐅᕆᐅᒥ, ᖃᓪᓗᓈᓂᙶᖅᑐᓂᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ. 

ᑕᐅᑐᒃᖢᒍ 7−ᓄᑦ ᐅᑭᐅᓄᑦ ᑎᑎᖅᑲᙳᖅᑎᑕᐅᓯᒪᔪᓂᒃ ᐱᑕᖃᙱᓐᓂᐅᔪᑦ, ᐊᖏᓂᖅᓴᒥᒃ ᑲᓇᑕᓕᒫᒥ ᑭᓱᑐᐃᓐᓇᐃᑦ 

ᐊᑭᑦᑐᖅᐸᓪᓕᐊᑎᓪᓗᒋᑦ, ᐱᖁᑎᑖᖅᑎᑦᑎᕙᖕᓂᕐᒧᓪᓗ ᐊᒃᓱᕈᕐᓇᕐᓂᕆᔭᐅᕙᒃᑐᑦ, ᐊᔾᔨᒌᙱᓐᓂᖏᑦ 2018−ᒥ 

ᖃᓄᐃᓕᖓᓂᕆᔭᐅᔪᓄᑦ ᑐᑭᓕᐅᖅᑕᐅᓪᓗᐊᖅᐳᑦ ᐅᔾᔨᖅᓱᑦᑎᐊᕐᓗᑎᒃ. 2025−ᒥ ᐊᑐᖅᑕᐅᓂᖓ ᐅᑎᖅᑎᑦᑎᕗᖅ 

ᐊᑕᐅᓰᓐᓇᓕᔪᒥᒃ, ᑐᑭᓯᓇᑦᑎᐊᖅᑐᒥᒃ ᑎᑎᕋᖅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᓴᙱᒃᑎᒋᐊᖅᑎᑦᑎᓪᓗᓂᓗ ᐱᐅᓛᓂᒃ 

ᓇᓗᙱᑦᑎᐊᕐᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ, ᑕᐃᒪᐃᓐᓂᖓᓄᓪᓗ ᓴᖅᑭᑎᑦᑎᓪᓗᓂ ᓄᑖᒥᒃ ᑐᙵᕕᒋᔭᐅᓂᐊᖅᑐᒥᒃ 

ᐊᕐᕌᒍᒥᑦ ᐊᕐᕌᒍᒧᑦ ᖃᐅᔨᓴᖅᓯᓂᕐᒥᒃ ᓯᕗᒻᒧᐊᖅᐸᓪᓕᐊᓗᓂ. 

 

2026 ᓄᓇᕗᒻᒥ ᓂᖀᑦ ᐊᑭᖏᓐᓄᑦ ᖃᐅᔨᓴᕈᑎᑦ 

2026−ᒥ ᐃᖏᕐᕋᓂᕆᔭᐅᔪᖅ ᓄᓇᕗᒻᒥ ᓂᖀᑦ ᐊᑭᖏᓐᓂᒃ ᖃᐅᔨᓴᖅᓯᓂᖅ ᓴᖅᑭᑎᑕᐅᓚᐅᖅᐳᖅ ᐅᓂᒃᑲᐅᓯᐅᓐᓇᐅᑎᓪᓗᒍ, 

ᓴᙱᒃᑎᒋᐊᖅᑎᑦᑎᓪᓗᓂ ᑭᒡᓕᓯᓂᐊᖅᑎᒃᑯᑦ ᐱᓕᕆᐊᖃᓪᓚᕆᒍᒪᓂᕆᔭᖓᓂᒃ ᑲᔪᓯᑎᑦᑎᔪᒪᓪᓗᑎᒃ ᐊᕐᕌᒍᑕᒫᑦ 

ᓇᐅᑦᑎᖅᓱᖅᓯᓂᕐᒥᒃ ᓂᖀᑦ ᐊᑭᑐᓗᐊᙱᓐᓂᖏᓐᓂᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ. ᑕᒪᓐᓇ ᐃᓱᓕᓕᖅᑎᓪᓗᒍ, 

ᐊᑭᖏᓐᓄᑦ ᑎᑎᕋᖅᓯᒪᔪᑦ ᑲᑎᖅᓱᖅᑕᐅᓚᐅᖅᐳᑦ 23-ᖑᔪᓄᑦ 25-ᖑᔪᓂᑦ ᓄᓇᕗᒻᒥ ᓄᓇᓕᐅᔪᓂᑦ ᐊᒻᒪᓗ ᐱᖓᓱᓂᑦ 

ᐊᖏᔪᓂᑦ ᐋᑐᕚᒥ ᓂᐅᕕᕐᕕᐅᔪᓂᑦ ᖃᓪᓗᓈᓂᙶᖅᑐᓂᑦ. ᑲᑎᖅᓱᖅᑕᐅᔪᑦ ᓴᖅᑭᑕᐅᔪᑦ ᑲᑎᖅᓱᖅᑕᐅᓲᖑᕗᑦ ᑕᒪᐃᓐᓄᑦ 

ᓄᓇᓕᖕᓂ ᑎᑎᖅᑲᓄᑦ ᐊᒻᒪ ᑲᑎᖅᓱᖅᓯᒪᔪᓄᑦ ᑎᑎᖅᑲᓪᓗᐊᑕᕐᓄᑦ, ᐱᔾᔪᑎᖃᓪᓗᐊᑕᖅᖢᑎᒃ ᑎᑎᕋᖅᓯᒪᔪᑦ 

ᓱᓕᑦᑎᐊᕐᓂᖏᓐᓂᒃ ᓇᓗᓇᐃᖅᓯᑦᑎᐊᕐᓂᒃᑯᑦ, ᐊᔾᔨᒌᓕᖅᑎᑦᑎᓂᒃᑯᑦ ᐊᒻᒪ ᐱᐅᓛᒃᑯᑦ ᐊᐅᓚᑦᑎᓂᒃᑯᑦ. ᑭᒡᓕᓯᓂᐊᖅᑎᒃᑯᑦ 

ᐱᒋᐊᖅᑎᑦᑎᓚᐅᕆᕗᑦ ᖃᐅᔨᓴᕐᓂᕐᒥᒃ ᓈᒻᒪᒃᑐᓂᒃ ᐋᖅᑭᒋᐊᕈᑎᒃᓴᓂᒃ ᖃᕆᑕᐅᔭᒃᑰᓕᖅᑎᑦᑎᓂᕐᒧᑦ ᖃᐅᔨᓴᕈᑎᓂᒃ 

ᓯᕗᓂᒃᓴᒥ ᐱᓕᕆᐊᖑᖃᑦᑕᓛᖅᑐᓄᑦ. 2026−ᒥ ᐅᓂᒃᑳᓕᐊᖅ ᐱᐊᓂᒃᑕᐅᔪᒫᕐᓂᐊᖅᐳᖅ 2026−ᒥ ᐅᑭᐊᒃᓵᒃᑯᑦ. 

 

2026−ᒥ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓂᖏᑦ 
 

ᓄᓇᕗᒻᒥ ᑭᒡᓕᓯᓂᐊᖅᑏᑦ ᐊᒡᓚᕝᕕᖕᒥ ᐊᐅᓚᑦᑎᓚᐅᖅᐳᑦ 2026−ᒥ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᖃᐅᔨᓴᖅᑎᓪᓗᒋᑦ, ᑲᑐᔾᔨᖃᑎᒌᒃᖢᑎᒃ ᓄᓇᕗᑦ ᒐᕙᒪᒃᑯᑦ (ᓄᓇᕗᒻᒥ ᑭᒡᓕᓯᓂᐊᖅᑏᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ), 

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, ᑲᓇᑕᒥ ᒐᕙᒪᒃᑯᑦ, ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ. ᖃᐅᔨᓴᓚᐅᖅᑐᑦ ᔭᓄᐊᕆ 5−ᒥᑦ 

ᐊᐃᕆᓕ 3, 2026−ᒧᑦ, ᓄᐊᑦᑎᓪᓗᑎᒡᓗ ᑎᑎᖅᑲᓂᑦ ᐃᖅᑲᓇᐃᔭᖅᑎᓂᑦ ᓄᓇᕗᒻᒥᑦ ᒐᕙᒪᒃᑯᖏᓐᓄᑦ ᑲᓇᑕᒥᓪᓗ 

ᒐᕙᒪᒃᑯᖏᓐᓄᑦ. ᐅᖃᐅᓯᖃᓚᐅᖅᑐᑦ ᐃᖅᑲᓇᐃᔭᕐᕕᖕᒥᑦ ᐊᑐᕐᓂᑯᓂᑦ, ᐱᓕᒻᒪᒃᓴᕈᓯᕐᓂᒃ ᐃᓕᓐᓂᐊᖅᑕᐅᔪᓐᓇᖅᑐᓂᒡᓗ, 

ᐃᖅᑲᓇᐃᔮᓂᑦ ᓯᕗᒻᒧᐊᒍᑎᓂᑦ ᐃᖅᑲᓇᐃᔭᖅᑎᑖᕐᓂᕐᒥᒡᓗ, ᐊᖓᔪᖅᑳᓄᑦ ᐃᑲᔪᖅᑐᐃᔾᔪᑎᑦ ᐃᖅᑲᓇᐃᔮᓂᒡᓗ 

ᓈᒻᒪᒋᔭᖃᕐᓂᖅ, ᒐᕙᒪᒃᑯᑦ ᐃᒡᓗᖁᑎᖏᓐᓂᑦ ᐸᐃᕆᕕᓕᕆᔪᓪᓗ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᐊᖑᓗᑎᒃ 

ᐃᖅᑲᓇᐃᔭᕐᕕᖕᒥᑦ, ᐊᑐᖅᑕᐅᓂᖓᓗ ᐃᑲᔪᖅᓱᖅᑕᐅᓂᖓᓗ ᐃᓄᒃᑎᑐᑦ. 

ᑭᒡᓕᓯᓂᐊᖅᑎᒃᑯᑦ ᑲᒪᒋᔭᖃᓚᐅᖅᐳᑦ ᑲᑎᖅᓱᖅᑕᐅᔪᓂᒃ ᐊᒻᒪ ᑲᑎᖅᓱᐃᓂᕐᒥᒡᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ 

ᐊᑎᖏᓐᓂᒃ ᑐᓐᓂᖅᑯᑕᐅᔪᓂᒃ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ ᑐᓴᖅᑎᑦᑎᔾᔪᑎᒃᓴᓂᒃ ᖃᐅᔨᓴᕈᑎᓄᑦ ᑭᐅᔪᑦ ᐊᑎᖏᓐᓂᒃ. 

ᑭᒡᓕᓯᓂᐊᖅᑎᒃᑯᑦ ᑐᑭᒧᐊᖅᑎᑦᑎᔨᖓ ᐃᓚᒋᔭᐅᓚᐅᖅᐳᖅ ᒪᕐᕉᖕᓄᑦ ᖃᐅᔨᓴᖅᑎᓄᑦ ᐊᔪᙱᓛᖑᖃᑕᐅᓪᓗᓂ ᓄᓇᕗᑦ 

ᒐᕙᒪᒃᑯᓐᓂ ᐃᓚᐅᖏᓐᓇᖅᐸᒃᖢᓂᓗ ᖃᐅᔨᓴᐃᓐᓇᖁᔭᐅᔪᓂᒃ ᐊᒻᒪ ᓄᑖᙳᕆᐊᖅᓯᒪᔪᓂᒃ. ᑭᒡᓕᓯᓂᐊᖅᑎᒃᑯᑦ 

ᐃᖅᑲᓇᐃᔭᖅᑎᖏᑦ ᑲᒪᒋᔭᖃᖃᑦᑕᓚᐅᖅᑐᑦ ᐅᖄᓚᐅᑎᒃᑯᑦ ᐊᐱᖅᑯᑕᐅᔪᓂᒃ ᖃᓪᓗᓈᑐᑦ ᐃᓄᒃᑎᑐᓪᓗ ᐊᒻᒪᓗ 

ᐃᕐᖐᓐᓈᖅᑕᐅᒃᑯᑦ ᑐᒃᓯᕋᐅᑎᓂᒃ ᑕᒪᐃᓐᓂᒃ ᑎᓴᒪᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐃᖅᑲᓇᐃᔭᕐᓇᐅᑎᓪᓗᒍ. 

ᖃᐅᔨᓴᕈᑎᑦ ᐃᓗᓕᖏᑦ ᐋᖅᑭᒃᑕᐅᓚᐅᖅᐳᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᔪᑦ (NILFA) 

ᐱᓕᕆᔾᔪᑎᓄᑦ ᐱᓕᕆᖃᑎᒌᓄᑦ, ᐃᓚᖃᖅᖢᑎᒃ ᑭᒡᒐᖅᑐᐃᔨᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᓄᓇᕗᑦ 

ᑐᙵᕕᒃᑯᓐᓂ, ᐱᓕᒻᒪᒃᓴᐃᕕᒃ, ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪ ᐃᓄᖕᓂ ᐱᕙᓪᓕᐊᔪᓕᕆᔨᑦ ᑲᓇᑕᒥ, ᐊᒻᒪ ᑲᓇᑕᒥ 

ᑭᒡᓕᓯᓂᐊᖅᑎᒃᑯᑦ. ᖃᐅᔨᔭᐅᔪᑦ ᐃᑲᔪᖅᑐᐃᕗᑦ ᓄᓇᕗᑦ ᒐᕙᒪᖓᑕ ᐱᓕᕆᐊᒃᓴᖏᓐᓂᒃ ᑎᑎᕋᖅᓯᒪᓂᓕᒃ 23−ᒥ ᓄᓇᕗᒻᒥ 

ᐊᖏᖃᑎᒌᒍᑎᒥ, ᑖᒃᑯᐊᓗ ᐱᓕᕆᐊᖃᓪᓚᕆᒍᒪᓪᓗᑎᒃ ᒐᕙᒪᒋᔭᐅᔪᓂᒃ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑭᒃᑯᑐᐃᓐᓇᓄᑦ ᐱᔨᑦᑎᕋᖅᐸᖕᓂᕐᒥᒃ ᑐᕌᕆᔭᖃᕐᓗᑎᒃ ᑭᒡᒐᖅᑐᐃᔪᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. 

 

2026−ᒥ ᑲᓇᑕᒥ ᑭᒡᓕᓯᓂᐊᖅᑕᐅᓯᒪᔪᑦ 
 

ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᖃᑦᑎᐊᓚᐅᖅᐳᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ 2026−ᒥ ᐃᓄᒋᐊᖕᓂᖏᑦ 

ᓈᓴᖅᑕᐅᑎᓪᓗᒋᑦ, ᓈᓴᖅᑕᐅᓵᓕᓚᐅᖅᑐᑦ ᓄᓇᕗᒻᒥ ᕕᕗᐊᕆ 2026−ᒥ, ᓯᕗᓪᓕᐅᓪᓗᑎᒃ ᑲᓇᑕᒥᐅᓕᒫᑦ. ᓈᓴᐃᓵᓕᓂᖅ 

ᐱᕕᖃᖅᑎᑦᑎᕗᖅ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᓈᓴᐃᔪᓐᓇᕐᓗᑎᒃ ᓄᓇᕗᒻᒥᐅᓂᒃ ᐅᐱᕐᖔᙳᓚᐅᙱᓐᓂᖓᓂ, ᐅᓄᕐᓂᖅᓴᑦ 

ᐃᓄᐃᑦ ᐊᐅᓪᓚᕌᖓᑕ ᐊᕐᕌᒍ ᐃᓚᐃᓐᓇᖓᓂ ᐊᐅᓪᓛᖅᓯᒪᓐᓇᖅᓯᒑᖓᑦ ᓄᓇᒥ, ᑭᒡᓕᓯᓂᐊᖅᑎᑯᑦ 

ᓄᓇᓕᖕᓄᐊᕈᒪᖃᑦᑕᕐᒪᑕ ᐊᑐᐃᓐᓇᐅᓂᖅᓴᐅᓕᕌᖓᑕ ᐅᑭᐅᒃᑯᑦ.  

ᑭᒡᓕᓯᓂᐊᖅᑕᐅᔪᑦ ᑎᑎᕋᖅᓯᒪᔪᑦ ᐱᒻᒪᕆᐅᓂᖅᐹᖑᖃᑕᐅᕗᑦ ᓄᓇᕗᒻᒥ ᐱᓕᕆᐊᖑᔪᓄᑦ ᐊᒻᒪ ᐸᕐᓇᐅᑎᓄᑦ ᐊᒻᒪ 

ᐊᑑᑎᖃᒻᒪᕆᒃᖢᑎᒃ ᓇᓗᓇᐃᖅᓯᔾᔪᑕᐅᓪᓗᑎᒃ ᑲᓇᑕᒥ ᓅᑕᐅᔪᑦ ᐊᑭᓕᐅᑎᓂᒃ ᓄᓇᕗᑦ ᒐᕙᒪᒃᑯᑦ ᐱᖃᑦᑕᖅᑕᖏᓐᓂᒃ. 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑐᓴᖅᑎᑦᑎᔾᔪᑕᐅᕗᑦ ᐸᕐᓇᐃᓂᕐᒧᑦ ᐊᒻᒪ ᑮᓇᐅᔭᖃᖅᑎᑦᑎᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ, ᐃᓕᓐᓂᐊᕐᕕᖕᓄᑦ, ᐃᒡᓗᓕᕆᓂᕐᒧᑦ, ᐊᒻᒪ ᐃᓄᓕᕆᓂᕐᒧᑦ; ᐃᓄᒃᑎᑐᑦ 

ᐅᖃᐅᓯᕐᒧᑦ ᐱᓕᕆᐊᖑᕙᒃᑐᑦ ᐅᑯᑎᒎᓇᖅ, ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ; ᐱᓕᕆᐊᒃᓴᓂᒃ 

ᐸᕐᓇᐃᓂᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐊᒻᒪ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓄᑦ; ᐊᒻᒪ ᐃᓄᐃᑦ 

ᖃᓄᐃᓕᕙᓪᓕᐊᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ ᓄᓇᕘᓕᒫᒥ. 

ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ ᐊᑐᐃᓐᓇᕈᖅᑎᑦᑎᓚᐅᖅᐳᑦ ᐃᓗᓕᖏᓐᓂᒃ ᐱᔾᔪᑎᓕᖕᓂᒃ 

ᐊᔾᔨᒌᙱᑦᑑᑎᓂᒃ ᓱᓕᔪᓂᒃ ᓄᓇᕗᒻᒥ ᑐᓴᕋᓱᒡᕕᐅᑎᓪᓗᒋᑦ ᓈᓴᐃᓵᓕᓚᐅᙱᓐᓂᖏᓐᓂᒃ. ᑭᒡᓕᓯᓂᐊᖅᑎᒃᑯᑦ 

ᖃᐅᔨᒪᔨᒻᒪᕆᐅᓚᐅᕆᕗᑦ ᖃᐅᔨᓴᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓂ, ᐃᓱᒫᓘᑕᐅᔪᓂᒃ ᓴᖅᑭᑦᑎᕙᒃᖢᑎᒃ 

ᑲᑎᖅᓱᖅᑕᐅᕙᓪᓕᐊᔪᓂᒃ ᐊᒻᒪ ᑐᓴᐅᒪᑎᑦᑎᔨᐅᓪᓗᑎᒃ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ.  

2026−ᒥ ᐊᑐᖅᑕᐅᓂᖓ ᑕᑯᒃᓴᐅᑎᑦᑎᕗᖅ ᖃᔅᓯᑲᓪᓚᖕᓂᒃ ᐊᓯᔾᔨᕐᓂᕆᔭᐅᔪᓂᒃ ᑐᓴᖅᑎᑕᐅᓪᓗᑎᒃ 2021−ᒥ 

ᑭᒡᓕᓯᓂᐊᖅᑕᐅᓯᒪᔪᓂᒃ, ᓄᓇᕐᔪᐊᓕᒫᒥ ᖃᓂᒪᓐᓇᖅ ᐱᔾᔪᑕᐅᓪᓗᓂ ᐅᓚᕕᑕᐅᓚᐅᖅᑎᓪᓗᒋᑦ, ᓈᓴᖅᑕᐅᓵᓕᔪᑦ 

ᓄᖅᑲᖅᑎᑕᐅᑎᓪᓗᒋᑦ ᐊᒻᒪ ᐊᕐᕌᒍ ᐃᓚᐃᓐᓇᖓᑕ ᖃᖓᒃᑰᕐᓂᖓ ᐃᑲᔫᑕᐅᓚᐅᖅᐳᖅ ᓄᓇᕗᒻᒥ ᐅᓄᙱᓛᓂᒃ 

ᑭᐅᔪᖃᓚᐅᕐᓂᖓᓂᒃ ᑲᓇᑕᒥ ᐊᒻᒪ ᖁᕝᕙᓯᖕᓂᖅᓴᒥᒃ ᐸᓯᔭᒃᓴᙳᖅᑎᑦᑎᓪᓗᑎᒃ. 2026 ᓯᕗᓂᐊᒍᑦ, ᑲᓇᑕᒥ 

ᑭᒡᓕᓯᓂᐊᖅᑎᒃᑯᑦ ᓯᕗᓕᖅᑎᖏᑦ ᓄᓇᕗᒻᒧᐊᓚᐅᖅᐳᑦ ᑲᑎᖃᑎᖃᕆᐊᖅᑐᖅᖢᑎᒃ ᑭᒡᓕᓯᓂᐊᖅᑎᓂᒃ ᐊᓯᖏᓐᓂᒡᓗ 

ᓄᓇᓕᖕᓂ ᓇᖕᒥᓂᖃᖃᑕᐅᔪᓂᒃ; ᓈᓴᐃᓵᓕᓂᖅ ᐅᑎᖅᑎᑕᐅᓚᐅᖅᐳᖅ ᐊᖏᒡᓕᒋᐊᖅᑕᐅᓪᓗᓂᓗ; ᖃᐅᔨᒋᐊᕐᕕᒃᓴᓄᑦ 

ᐊᐱᖅᑯᑏᑦ ᐊᑐᐃᓐᓇᕈᖅᑎᑕᐅᓚᐅᖅᐳᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᐊᒻᒪ ᐅᖃᐅᓯᖅᑕᒃᑲᓐᓂᕐᓄᑦ; ᐊᒻᒪ ᓄᓇᓕᖕᓂ 

ᐊᑕᐅᓯᐅᙱᑦᑐᒥᒃ ᐅᖃᐅᓯᓕᖕᓂᒃ ᓈᓴᐃᔨᓂᒃ ᐊᒻᒪ ᓯᕗᓕᖅᑎᓂᒃ ᐃᖅᑲᓇᐃᔭᖅᑎᑖᓚᐅᖅᐳᑦ. 

ᓈᓴᐃᔨᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂᙶᖅᑐᑦ ᐳᓚᕋᑲᑕᒃᖢᑎᒃ ᑲᑎᖅᓱᐃᓚᐅᖅᐳᑦ ᑕᒪᐃᓐᓂᒃ 25−ᓂᒃ ᓄᓇᓕᖕᓂ 

ᑭᕙᓪᓕᕐᒥ, ᕿᑎᕐᒥᐅᓂ ᐊᒻᒪ ᕿᑭᖅᑖᓗᖕᒥ, ᓈᓴᐃᔨᑦ ᐅᓪᓗᖓ ᖃᐅᔨᒋᐊᕐᕕᒃᓴᖃᖅᖢᓂ ᒪᐃ 13, 2026−ᒥ. 

 

ᐊᑎᖅᑖᖅᑎᑦᑎᒃᑲᓐᓂᕐᓂᖅ ᐱᓕᕆᐊᖑᕙᓪᓕᐊᔪᒪᔪᒥᒃ 
 

ᑭᒡᓕᓯᓂᐊᖅᑎᒃᑯᑦ ᐊᑎᖅᑖᖅᑎᑦᑎᕙᓪᓕᐊᓕᓚᐅᖅᐳᑦ ᐃᓚᒋᔭᐅᓪᓗᓂ ᐊᖏᓂᖅᓴᒥᒃ ᓄᑖᙳᕆᐊᖅᑎᑦᑎᓂᖅ 

ᑭᓇᐅᓂᕐᒥᓂᒃ, ᐊᒃᑐᐊᓂᓕᖕᓂᒃ ᐱᑕᖃᕐᓂᖏᓐᓂᒡᓗ ᓄᓇᕗᒻᒥ ᓄᓇᕗᑦ ᒐᕙᒪᖓᑕ ᑭᒡᓕᓯᓂᐊᖅᑎᓪᓗᐊᑕᕆᓪᓗᓂᐅᒃ. 

ᐊᐅᓚᓂᖏᑦ ᒥᒃᖠᕚᓪᓕᓚᐅᖅᑎᓪᓗᒋᑦ, ᑭᒡᓕᓯᓂᐊᖅᑎᒃᑯᑦ ᐱᔪᓐᓇᕐᓂᖅᑖᖅᐸᓪᓕᐊᓚᐅᖅᐳᑦ.  

ᐅᓂᒃᑳᓕᐅᕐᓇᖅ ᐃᓱᓕᓯᒪᓕᖅᑎᓪᓗᒍ, ᐱᓕᕆᐊᖑᕙᓪᓕᐊᔪᒪᔪᖅ ᑐᓴᕋᓱᒡᕕᐅᕙᓪᓕᐊᓕᖅᐳᖅ, ᐃᓚᖃᖅᖢᓂ 

ᐱᕙᓪᓕᐊᑎᑦᑎᓂᕐᒥᒃ ᓄᑖᒥᒃ ᑕᐅᑦᑐᒃᓴᒥᒃ ᑭᓇᐅᓂᕐᒥᓂᒃ, ᐃᓚᒋᔭᐅᓪᓗᓂ ᓇᓗᓇᐃᒃᑯᑕᖅ ᑕᐅᑦᑐᒃᓴᖓᑕᓗ ᐃᓗᓕᖏᑦ, 

ᑐᙵᕕᖃᖅᖢᓂ ᐃᓄᐃᑦ ᐃᓕᖅᑯᓯᖓᓂᒃ ᐊᒃᑐᐊᓂᓕᖕᓂᒡᓗ ᓄᓇᓕᖕᓄᑦ ᑭᒡᓕᓯᓂᐊᖅᑎᒃᑯᑦ ᐱᔨᑦᑎᕋᕐᕕᒋᕙᒃᑕᖏᓐᓄᑦ. 

ᑭᒡᓕᓯᓂᐊᖅᑎᒃᑯᑦ ᓇᓗᓇᐃᒃᑯᑕᖓ ᑐᓴᐅᒪᑎᑦᑎᔾᔪᑕᐅᓇᓱᒃᐳᖅ ᑭᒡᓕᓯᓂᐊᕈᑎᓄᑐᐊᖑᙱᑦᑐᖅ, ᑭᓯᐊᓂᑦᑕᐅᖅ ᓄᓇᒧᑦ 

ᐊᒃᑐᐊᓂᕆᔭᖓᓄᑦ, ᐃᓄᖕᓄᑦ ᐊᒻᒪ ᓄᓇᕗᒻᒧᑦ ᐊᐅᓚᕝᕕᒋᔭᒥᓄᑦ.  

 

ᐊᑕᐅᓰᓐᓇᕐᒦᑦᑐᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᐊᐅᓚᑕᐅᓂᖏᑦ  
 

ᓄᒃᑎᖅᑕᐅᓚᐅᖅᑎᓪᓗᒍ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐊᖓᔪᖅᑳᖃᕐᕕᖓ ᐸᓐᓂᖅᑑᒥᑦ ᐃᖃᓗᖕᓄᑦ, ᑭᒡᓕᓯᓂᐊᖅᑎᒃᑯᑦ 

ᓯᕗᓪᓕᐅᔾᔨᖏᓐᓇᓚᐅᖅᐳᑦ ᑐᖅᑲᖅᑕᕐᕕᖕᒥᑦ ᐊᐅᓚᑦᑎᓂᕐᒥᑦ ᖃᕆᑕᐅᔭᒃᑯᑦ ᑎᑎᖅᑲᖁᑎᖏᓐᓂᑦ. SharePoint ᐊᒻᒪ 

OneDrive ᐊᐅᓚᔪᓐᓇᕐᓂᖏᑦ ᐱᑎᑦᑎᕙᓪᓕᐊᖏᓐᓇᖅᐳᑦ ᐊᒥᖅᑳᕈᑕᐅᔪᓂᒃ ᖃᕆᑕᐅᔭᒃᑯᑦ ᐱᓕᕆᕝᕕᖕᓂᒃ 

ᐃᑲᔪᖅᑐᐃᓪᓗᑎᒃ ᒫᓐᓇᑲᐅᑎᒋ ᐱᓕᕆᖃᑎᒌᖕᓂᕐᒥᒃ ᐃᖅᑲᓇᐃᔭᖅᑎᓂᒃ ᓄᓇᓕᓕᒫᓂᒡᓗ, ᐃᑲᔪᖅᖢᑎᒃ ᑲᔪᓯᑎᑦᑎᓂᕐᒥᒃ 

ᑎᑎᕋᖅᓯᒪᔪᓂᒃ ᓱᓕᑦᑎᐊᕐᓂᕐᒥᒃ ᑲᒪᒋᔭᖃᕐᓂᕐᒥᒡᓗ ᒪᓕᒃᑐᖃᖅᖢᓂ ᐊᑐᖅᑕᐅᔭᕆᐊᓕᖕᓂᒃ ᓄᓇᕘᑉ ᑭᒡᓕᓯᓂᐊᖅᑎᒃᑯᑦ 

ᐱᖁᔭᕐᒥ. ᐊᒃᑐᐊᓂᓖᑦ ᑎᑎᖅᑲᑦ ᐸᓐᓂᖅᑑᒦᑦᑐᑦ ᓅᑕᐅᓛᖅᑐᑦ ᐃᖃᓗᖕᓂᑦ ᐊᓪᓚᕕᐊᓄᑦ ᐱᓕᕆᖃᑎᒌᑦ ᓅᑉᐸᑕ ᓄᑖᒧᑦ 

ᐊᓪᓚᕕᒃᓴᒧᑦ ᐱᕙᒌᔭᖅᑕᐅᔪᖅ ᒐᕙᒪᓕᕆᔨᒃᑯᓐᓄᑦ 2026 ᓄᙳᐊᓂ. 

 

ᓄᓇᕗᒻᒥ ᐊᒻᒪ ᑲᓇᑕᒥ ᑐᓴᐅᒪᑎᑦᑎᔨᑦ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓈᓴᖅᑕᐅᔪᓂᒃ ᑐᖅᑲᖅᑕᕐᕕᐅᕗᑦ ᓄᓇᕗᑦ ᒐᕙᒪᒃᑯᓐᓄᑦ ᑕᐃᒪᐃᓐᓂᖓᓄᓪᓗ, ᑭᒡᒐᖅᑐᐃᕗᑦ 

ᐱᓕᕆᐊᒃᑯᒥᒋᔭᐅᔪᓂᒃ ᓄᓇᕗᒻᒥ ᐊᒻᒪ ᑲᓇᑕᒥ ᓈᓴᖅᑕᐅᔪᓄᑦ. ᐅᓂᒃᑳᓕᐅᕐᓇᐅᑎᓪᓗᒍ, ᑭᒡᓕᓯᓂᐊᖅᑎᒃᑯᑦ 

ᐱᓕᕆᖃᑎᖃᑦᑎᐊᒃᑲᓐᓂᓚᐅᖅᐳᑦ ᒐᕙᒪᑐᖃᒃᑯᓐᓂ ᐱᓕᕆᖃᑎᖏᓐᓂᒃ, ᑲᔪᓯᑎᑦᑎᓪᓗᑎᒃ 

ᑎᑎᖅᑲᓂᒃ−ᑐᓴᐅᒪᖃᑎᒌᒍᑕᐅᔪᓂᒃ ᐊᖏᖃᑎᒌᒍᑎᓂᒃ, ᐃᓚᐅᕙᒃᖢᑎᒡᓗ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑲᑎᒪᓂᖏᓐᓂᒃ, 

ᓴᙱᒃᑎᒋᐊᖅᖢᒍ ᓴᖅᑭᔮᕐᓂᖓ ᒐᕙᒪᑐᖃᒃᑯᑦ−ᑲᓇᑕᒥ ᐊᕕᒃᑐᖅᓯᒪᔪᑦ−ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᔪᓂ 

ᑭᒡᓕᓯᓂᐊᕐᓂᕐᒧᑦ ᐱᓕᕆᖃᑎᒌᓂᒃ. 

 
ᑎᑎᕋᖅᓯᒪᔪᓂᒃ ᑐᓴᐅᒪᖃᑎᖃᕐᓂᕐᒧᑦ ᐊᖏᖃᑎᒌᒍᑎ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᑲᔪᓯᑎᑦᑎᓚᐅᖅᐳᑦ ᑎᑎᕋᖅᓯᒪᔪᓂᒃ ᑲᑐᔾᔨᓂᕐᒧᑦ ᐊᖏᖃᑎᒌᒍᑎᒥᓂᒃ ᑭᒡᓕᓯᓂᐊᖅᑎᒃᑯᓐᓄᑦ 

ᑲᓇᑕᒥ, ᓇᓗᓇᐃᖅᓯᓪᓗᑎᒃ ᒪᓕᒋᐊᓕᖕᓂᒃ ᐊᒃᑐᐊᓂᓕᖕᓂᒃ ᑎᑎᕋᖅᓯᒪᔪᓂᒃ ᑲᑎᖅᓱᐃᓂᕐᒧᑦ, ᑐᓴᖅᑕᐅᔭᕆᐊᖃᙱᑦᑐᓂᒃ, 

ᐊᑐᕈᓐᓇᕐᓂᕐᒥᒃ, ᐊᒻᒪ ᑎᑎᕋᖅᐸᓪᓕᐊᓂᕐᒥᒃ. ᑖᓐᓇ ᐊᖏᖃᑎᒌᒍᑎ ᓇᓗᓇᐃᕈᑕᐅᕗᖅ ᓄᓇᕗᑦ ᐃᑲᔪᐃᓐᓇᖅᐸᖕᓂᖓᓂᒃ 

ᑲᓇᑕᓕᒫᒥ ᑭᒡᓕᓯᓂᐊᕐᓂᕐᒧᑦ ᐱᓕᕆᐊᖑᕙᒃᑐᓄᑦ, ᑕᐃᒪᐃᓕᐅᕐᓂᕐᒥᓂᓗ ᓴᐳᔾᔨᓯᒪᓗᓂ ᖃᐅᔨᔭᐅᔭᕆᐊᖃᙱᑦᑐᓂᒃ 

ᐃᓱᒪᒋᔭᐅᕙᒃᑐᓂᒡᓗ ᓄᓇᕗᒻᒥᐅᓄᑦ. 

 

ᑲᒪᒋᔭᐅᔭᔪᒪᓄᑦ ᑐᖅᑲᖅᑕᕐᕕᒃ ᐊᒻᒪ ᑲᑎᒪᔨᕋᓛᑦ ᐃᓚᐅᓂᖏᑦ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᑲᔪᓯᑎᑦᑎᓚᐅᖅᐳᑦ ᐃᓚᐅᓂᕆᕙᒃᑕᒥᓂᒃ ᑲᒪᒋᔭᐅᔪᓄᑦ ᑐᖅᑲᖅᑕᕐᕕᖕᒥ ᐊᐅᓚᑕᐅᓪᓗᓂ 

ᑭᒡᓕᓯᓂᐊᖅᑎᒃᑯᓐᓄᑦ ᑲᓇᑕᒥ, ᑖᓐᓇᓗ ᑐᑦᑕᕐᕕᒋᔭᐅᓪᓗᐊᑕᖅᐸᒃᖢᓂ ᐊᑐᕈᓐᓇᕐᓂᕐᒧᑦ ᒥᑭᑦᑐᓂᒃ ᐊᐅᓚᓂᕆᔭᐅᔪᓂᒃ 

ᖃᐅᔨᓴᖅᓯᓂᕐᒧᑦ ᑎᑎᕋᖅᓯᒪᔪᖁᑎᒋᔭᐅᔪᓄᑦ. ᑐᑭᒧᐊᒃᑎᑦᑎᔨ ᑭᒡᓕᓯᓂᐊᖅᑎᒃᑯᓐᓄᑦ ᑲᑎᒪᖃᑕᐅᖃᑦᑕᓚᐅᖅᐳᖅ 

ᑎᒃᑯᐊᖅᑕᐅᓯᒪᔪᓂᒃ ᓇᑭᙶᕈᓘᔭᖅᑐᓂᒃ ᑲᓇᑕᒥᙶᖅᑐᓂᒃ ᑐᓴᖃᑎᒌᒃᖢᑎᒃ ᓄᑖᙳᕆᐊᖅᓯᒪᔪᓂᒃ, ᑐᓴᖃᑎᒌᒃᖢᑎᒃ 

ᑭᒡᒐᖅᑐᐃᕕᐅᔪᓂᒃ ᐱᓕᕆᐊᖑᖃᑦᑕᖅᓯᒪᔪᓂᒃ, ᐅᖃᐅᓯᖃᖅᖢᑎᒡᓗ ᓴᖅᑭᑉᐸᓪᓕᐊᔪᓂᒃ ᑭᒡᓕᓯᓂᐊᕐᓂᕐᒧᑦ 

ᓯᕗᓪᓕᐅᔾᔭᐅᔪᒪᔪᓂᒃ. 

ᐊᒻᒪᓗᑦᑕᐅᖅ ᑐᖅᑲᖅᑕᕐᕕᖕᒧᑦ, ᑭᒡᓕᓯᓂᐊᖅᑎᒃᑯᑦ ᐃᓚᐅᖃᑦᑕᓚᐅᖅᐳᑦ ᐊᔾᔨᒌᙱᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑲᑎᒪᔨᕋᓛᓂᒃ, ᑭᒡᒐᖅᑐᐃᔪᓂᒃ ᓄᓇᕗᒻᒥ ᓲᕐᓗ ᒪᑭᒪᔾᔪᑎᓄᑦ, ᐅᔭᕋᖕᓂᐊᒐᒃᓴᓂᒃ ᐊᒻᒪ ᓇᖕᒥᓂᖃᕐᕕᐅᔪᓂᒃ 

ᑭᒡᓕᓯᓂᐊᖅᑕᐅᓯᒪᔪᓂᒃ, ᓄᓇᓖᑦ ᐃᓄᖏᑦᑕ ᖃᓄᐃᓕᕙᓪᓕᐊᓂᖏᓐᓂᒃ ᐊᒻᒪ ᓈᓴᖅᑕᐅᔪᓂᒃ, ᐃᓅᖃᑎᒌᑦ 

ᓈᓴᖅᑕᐅᓯᒪᔪᑦ, ᐃᖅᑲᓇᐃᔭᖅᑎᓄᑦ ᑭᒡᓕᓯᓂᐊᖅᑕᐅᓯᒪᔪᑦ, ᐊᒻᒪ ᐱᕈᖅᓰᕕᓕᕆᓂᖅ. ᑕᒪᒃᑯᑎᒎᓇᖅ ᑲᑎᒪᓂᒃᑯᑦ, ᐊᒻᒪᓗ 

ᐅᑯᑎᒎᓇᖅ, NILFA−ᑯᑦ ᐱᓕᕆᔾᔪᑎᓄᑦ ᐱᓕᕆᖃᑎᒌᒃᑐᓄᑦ ᑲᑎᑎᑕᐅᓪᓗᑎᒃ ᐃᑲᔪᖅᑐᐃᓪᓗᑎᒃ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᕐᓂᕐᒥᒃ, ᑭᒡᓕᓯᓂᐊᖅᑎᒃᑯᑦ ᐃᑲᔪᓚᐅᖅᐳᑦ ᒐᕙᒪᒥᐅᑕᐅᖃᑎᒌᑦ ᐅᖃᖃᑎᒌᖕᓂᖏᓐᓄᑦ 

ᓇᓗᙱᑦᑎᐊᕋᓱᒃᐸᒃᖢᑎᒡᓗ ᑕᒪᒃᑯᐊ ᐊᔾᔨᖃᙱᑦᑐᑦ ᑭᒡᓕᓯᓂᐊᕐᓂᕐᒧᑦ ᐱᔭᐅᔭᕆᐊᓖᑦ ᓄᓇᕗᒻᒥ 

ᐃᓕᓴᕆᔭᐅᒐᓗᐊᕐᒪᖔᑕ ᐅᖃᐅᓯᐅᒐᓗᐊᕐᒪᖔᑕᓗ. 

